გ ა ნ ა ც ხ ა დ ი
2024-2025 წლის საუკეთესო პრაქტიკის პროგრამაში მონაწილეობაზე
რუსთავის მუნიციპალიტეტი
 
1.  	პრაქტიკის/ინიციატივის სათაური:
ბინათმესაკუთრეთა ამხანაგობების ციფრული პლატფორმა 
2.  	თემატიკა:
მოქალაქეთა მონაწილეობა, მუნიციპალიტეტის წარმომადგენლობითი და აღმასრულებელი ორგანოების საქმიანობის გამჭვირვალობა და მათი ანგარიშვალდებულება მოსახლეობის წინაშე.
3.  	პრაქტიკის/ინიციატივის ავტორი/ინიციატორი:
ქ. რუსთავის მუნიციპალიტეტი

4.    მუნიციპალიტეტის ზოგადი მონაცემები:
· რუსთავი — ქალაქი და მუნიციპალიტეტი საქართველოში, ქვემო ქართლის მხარის ადმინისტრაციული ცენტრი. ქალაქი 1948 წლის 19 იანვრიდან. მდებარეობს ქვემო ქართლის ვაკეის აღმოსავლეთ ნაწილში, მდინარე მტკვრის ორივე ნაპირას, ზღვის დონიდან 350 მ სიმაღლეზე. რუსთავი თბილისის აგლომერაციაში მყოფი ქალაქებიდან უდიდესია. თბილისსა და რუსთავს შორის უმოკლესი მანძილია 7,66 კილომეტრი. ქალაქის ტერიტორია 60 კვ. კმ-ს შეადგენს.
· 2025 წლის 1 იანვრის მონაცემებით რუსთავის მოსახლეობაშეადგენს - 128 680 ადამიანი.
· რუსთავი საქართველოს ერთ-ერთი უძველესი ქალაქია, ქალაქის ტერიტორიაზე
ადამიანი ჯერ კიდევ შუა ბრინჯაოს ხანაში დასახლდა. ამას ადასტურებს მტკვრის
მარჯვენა სანაპიროზე არქეოლოგიური აღმოჩენები.
· რუსთავი არის თვითმმართველი ქალაქი. ქალაქის წარმომადგენლობითი ორგანოა
ქალაქის საკრებულო, ხოლო აღმასრულებელო ორგანო — მერია.
ადმინისტრაციულად რუსთავი იყოფა 10 ტერიტორიულ ერთეულად.
5.  	მუნიციპალიტეტის მახასიათებლები:
(გარემოებები, რომლებიც გავლენას ახდენს მუნიციპალიტეტის საქმიანობაზე)
 
· შიდა ფაქტორები - ტექნიკური შესაძლებლობები, თანამშრომელთა კვალიფიკაცია, ფინანსური რესურსი.
· გარე ფაქტორები - ციფრული და ტექნოლოგიური სფეროს მიმართულებით არასაკმარისი გამოცდილებისა არსებობა, შესაბამისი პრაქტიკის არქონა. მოქალაქეთა ჩართულობა ქალაქისა და ურბანული პოლიტიკის დაგეგმვაში.
 
6.    პრაქტიკის/ინიციატივის მოკლე აღწერა:
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)
გამოწვევა - რუსთავში მრავალბინიან სახლებში ინფორმაციის შეგროვება და პრობლემების მართვა ხდებოდა ფრაგმენტულად — ქაღალდზე, ტელეფონით ან პირადი ვიზიტებით. არ არსებობდა ერთიანი ბაზა, სადაც დაფიქსირდებოდა ამხანაგობების ინფრასტრუქტურული მდგომარეობა, მცხოვრებთა რაოდენობა, საჭიროებები და გამოწვევები. შედეგად: მოქალაქეთა მიმართ მომსახურება იყო შეფერხებული და დაუზუსტებელი, მერიისთვის რთული იყო მოქალაქეების პრიორიტეტების განსაზღვრა, არ არსებობდა ანგარიშვალდებულებისა და გამჭვირვალობის მექანიზმი და სიტუაციის სწრაფი შეფასების შესაძლებლობა: ამხანაგობებს შორის არ მიმდინარეობდა ეფექტური კომუნიკაცია.
წარსული გამოცდილება - მონაცემთა შეგროვება ხდებოდა ზედაპირულად, მატერიალური სახით, რომელიც არ იძლეოდა სწრაფი და ეფექტური დამუშავების შესაძლებლობას.
გარდა ამისა კომუნიკაცია ბინათმესაკუთრეთა ამხანაგობებთან ხდებოდა სატელეფონო ზარებითა და წერილობითი მიმართვით, რაც სტატისტიკისა და ანალიზის დეფიციტს ქმნიდა, არ არსებობდა სტრუქტურირებული და სტანდარტიზებული სისტემა, იყო მოქალაქეთა დაბალი ჩართულობა და ინფორმაციის ნაკლებობა. 
პასუხი არსებულ გამოწვევაზე - რუსთავის მუნიციპალიტეტმა დაიწყო ბინათმესაკუთრეთა ამხანაგობების გაძლიერების სტრატეგიაზე მუშაობა და შექმნა ციფრული პლათფორმა რომელშიც ვერიფიცირებულია რუსთავის ყველა ბინათმესაკუთრეთა ამხანაგობა და თითოეულ მათგანს აქვს საკუთარი პასპორტი. პლატფორმა ქმნის, კორპუსის ერთიან ელექტრონულ სივრცეს, ინახავს ინფრასტრუქტურულ მონაცემებს, ამარტივებს მერიისა და ამხანაგობების კომუნიკაციას, ზრდის გამჭვირვალობას და გადაწყვეტილებების მონაცემებზე დაფუძნებას.

7.	 განხორციელებული პრაქტიკის/კონკრეტული ინიციატივის დეტალური აღწერა:
პროექტის შინაარსი; ინიციატივა გულისხმობს რუსთავის მუნიციპალიტეტში ბინათმესაკუთრეთა ამხანაგობების ციფრული პლატფორმის შექმნასა და სისტემის დანერგვას, რომლის მიზანია: მრავალბინიანი კორპუსების ერთიანი ელექტრონული რეესტრის შექმნა, ინფრასტრუქტურული პრობლემების დროული აღრიცხვა და მონიტორინგი, ამხანაგობებისა და მერიის კომუნიკაციის დიგიტალიზაცია, გადაწყვეტილებების მონაცემებზე დაფუძნებული დაგეგმვა, მოქალაქეთა ჩართულობისა და გამჭვირვალობის ზრდა. ყველა კორპუსის თავმჯდომარისთვის შექმნილია სამართავი გვერდი, რომელიც მათ საშუალებას აძლევს სერვისებსა და პროექტებზე ჰქონდეთ ინფორმაცია და ხელმისაწვდომი იყოს ყველა ამხანაგობისათვის. მუნიციპალიტეტს შეუძლია საცხოვრებელი ფონდის ვიზუალური მონიტორინგი გალერიის ფუნქციონალსა და პასპორტში. პროექტი წარმოადგენს მუნიციპალური სერვისების მოდერნიზაციის პირველ ეტაპს და ინტეგრირდება დაგეგმილ სტრუქტურულ-ციფრულ რეფორმებში. 
აქტივობათა გეგმა/გრაფიკი (გთხოვთ წარმოადგინოთ ცხრილის სახით);
	ეტაპი I
	ამხანაგობების საჭიროებების ანალიზი და არსებული მონაცემების ინვენტარიზაცია, პლატფორმის ტექნიკური არქიტექტურის დაგეგმვა და საცდელი ვერსიის შექმნა, მონაცემთა სტანდარტული ფორმების შექმნა (კორპუსი, ინფრასტრუქტურა).

	ეტაპი II
	სატესტო პილოტირება 10 კორპუსში და მოქალაქეთა უკუკავშირის შეფასება

	ეტაპი III
	მონაცემთა სრული ინტეგრაცია და პლატფორმის ქალაქის მასშტაბით ამუშავება



·        პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
·        ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ.მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრებისა და მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ; ბინათმესაკუთრეთა ამხანაგობების თავმჯდომარეები, მერიის სამსახურები.
·        ინფორმაცია პროექტისთვის გამოყენებული რესურსის შესახებ. მ.შ.:
ა) ადამიანური რესურსი - საკუთარი;
ბ) ფინანსური - მუნიციპალიტეტის ბიუჯეტი;
გ) გამოყენებული მატერიალურ-ტექნიკური რესურსი;
·        პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა; 
	გამოვლენილი პრობლემა
	გადაჭრის გზა

	მოქალაქეთა დაბალი ინფორმირებულობა
	ბინათმესაკუთრეთა ამხანაგობების ფორუმები, საინფორმაციო კამპანია კორპუსებში და ონლაინ.

	ტექნოლოგიური უნარების ნაკლებობა
	ტრენინგები ამხანაგობებისთვის და თანამშრომლებისთვის

	პლატფორმის ტესტირების შეფერხებები
	პილოტირების ვადის გახანგრძლივება და ეტაპობრივი ჩაშვება



·        ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; პროექტის შემუშავებასა და ჩაშვებაში ჩართულნი იყვნენ ა(ა)იპ რუსთავის კორპუსი, ა(ა)იპ რეფორმებისა და სერვისების განვითარების ცემტრი, რუსთავის ციფრული განვითარების სივრცე.
·        სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
ინიციატივა წარმოადგენს მუნიციპალიტეტის ციფრული ტრანსფორმაციის პირველ პრაქტიკულ მოდელს, რომლის საფუძველზე შემდეგ ეტაპზე იგეგმება მოსახლეობის შეტყობინებების ონლაინ მოდული, გამჭვირვალე პრიორიტეტიზაციის ალგორითმი.
 
8.	მიღწეული შედეგი და დადებითი გავლენა:
პროექტის განხორციელებამ გამოიწვია მუნიციპალიტეტის სერვისების მიწოდების მნიშვნელოვანი გაუმჯობესება, როგორც ოპერატიულ, ისე სტრატეგიულ დონეზე. შესაძლებელი გახდა პრიორიტეტების სამართლიანი განსაზღვრა – მონაცემებზე დაფუძნებით, პირველად შეიქმნა საცხოვრებელი ფონდის რეალური რუკა, შესაძლებელია უკვე განხორციელებული პროექტების ანალიტიკის ონლაინ წარმოება, მენეჯმენტში გაჩნდა ანგარიშვალდებულებისა და მონიტორინგის მექანიზმი, გაიზარდა მოქალაქეთა ჩართულობა და ცნობიერება მუნიციპალიტეტის საქმიანობაში. საცხოვრებელი ფონდის ვიზუალურ მონიტორინგი გახდა შესაძლებელი კორპუსის პასპორტების მეშვეობით. მოხდა ყველა მრავალბინიანი კორპუსის ტექნიკური მდგომარეობის ციფრული აღრიცხვა. დაინტეგრირდა პირადი გვერდი ამხანაგობებისთვის, მონაცემების განახლებისა და სტატუსების მონიტორინგისთვის.

9.	მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)
 
[bookmark: _GoBack]·        წარმატების განმსაზღვრელი ფაქტორები : მოქალაქეებთან უშუალო ურთიერთობა - ამხანაგობებთან შეხვედრებმა და მათმა ჩართულობამ გაზარდა ნდობა მუნიციპალიტეტის მიმართ და გაამარტივა ინფორმაციის შეგროვება.
ეტაპობრივი პილოტირება - პლატფორმის ტესტირებამ ამხანაგობებში შესაძლებელი გახადა პორტალი უფრო მოქნილი და სრულყოფილი.
·        ინფორმაცია პრატიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება; ციფრული პორტალი, საიდანაც თავმჯდომარეს შეუძლია ამხანაგობის გვერდის მართვა, სერვისების შესახებ ინფორმაციის ნახვა, კორპუსის პასპორტზე ხელმისაწვდომობა.
ბ) პროექტის შედეგად ადგილობრივ ბუჯეტში ასახული ცვლილება- ტექნიკური უზრუნველყოფისათვის საჭირო ფინანსური რესურსების გამოყოფა ა(ა)იპ რუსთავის კორპუსის ბიუჯეტში. 
გ) მოსახლეობის მხარდაჭერა - ბინათმესაკუთრეთა ამხანაგობების მხრიდან დაფიქსირებული მხარდაჭერა და გაზრდილი ინტერესი მოცემული პროექტის მიმართულებით. 
დ) შეტანილია თუ არა პროექტი მომავალი წლის ბიუჯეტში - შეტანილია.
 
10.  საკრებულოს როლი:
·        პროექტის/ინიციატივის დაგეგმვის, განხორციელების, შედეგების შეფასების საკითხში; საკრებულომ მხარდაჭერა გამოხატა ინიციატივის დაწყების მიმართ და გარკვეულ ეტაპებზე მხარი დაუჭირა ბიუჯეტის ცვლილებებს. 
·        საუკეთესო პრაქტიკის პროგრამის კონკურსში მონაწილეობისათვის პრეოქტის/ინიციატივის შერჩევის საკითხში; საკრებულოს მონაწილეობა არ მიუღია. 
·        როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ; დადებითი.
 
11.  პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; ბინათმესაკუთრეთა ამხანაგობების ციფრული პლატფორმის წარმატებული დანერგვის შემდეგ რუსთავის მუნიციპალიტეტი გეგმავს ინიციატივის გაფართოებასა და სისტემურ განვითარებას რამდენიმე მიმართულებით: პლატფორმაში დაემატება მოქალაქეთა ონლაინ შეტყობინებების მოდული, სადაც მცხოვრებლები პრობლემებს პირდაპირ დააფიქსირებენ ფოტოსა და ლოკაციის მითითებით. ასევე, ამხანაგობების ჩატი, სადაც ყველა წევრს ექნება წვდომა. გაგრძელდება თანამშრომლობა სამოქალაქო სექტორსა და ახალგაზრდა მოხალისეებთან. დაიგეგმა პლატფორმის სატესტო მობილური აპლიკაციის შექმნა მოქალაქეებისთვის.
 
12.  საკონტაქტო ინფორმაცია:
·        განაცხადის შევსებაზე პასუხისმგებელი პირის მონაცემები: მარიამ ლაცაბიძე, ააიპ რუსთავის რეფორმებისა და სერვისების განვითარების ცენტრის დირექტორი. ტელ: 598452217, ელ-ფოსტა: latsabidze23@gmail.com

·        პროექტის საკონტაქტო პირების მონაცემები: მარიამ ხოსრუაშვილი, ა(ა)იპ რუსთავის რეფორმებისა და სერვისების განვითარების ცენტრის სტრატეგიული პროექტების ხელმძღვანელი. ტელ: 555242277, ელ-ფოსტა: mari.khosruashvili@gmail.com 

13.  თანდართული დოკუმენტების/მასალების სია
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან  შეხვედრების ამსახველი ფოტო-ვიდეო მასალა ან შესაბამისი ლინკი.
 
 
განაცხადის მიღების ვადაა 2025 წლის 15 სექტემბერი - 30 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა: განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 595 577734  nzurabishvili@nala.ge
